
Jina Devadarshana Stotram

જિનદેવદર્શનસ્તોત્રમ્

દર્શનં દેવદેવસ્ય દર્શનં પાપનાશનમ્ ।
દર્શનં સ્વર્ગસોપાનં દર્શનં મોક્ષસાધનમ્॥ ૧॥
દર્શનેન જિનેન્દ્રાણાં સાધૂનાં વન્દનેન ચ ।
ન ચિરં તિષ્ઠતે પાપં છિદ્રહસ્તે યથોદકમ્॥ ૨॥
વીતરાગમુખં દૄષ્ટ્વા પદ્મરાગસમપ્રભમ્ ।
જન્મજન્મકૃતં પાપં દર્શનેન વિનશ્યતિ॥ ૩॥
દર્શનં જિનસૂર્યસ્ય સંસાર-ધ્વાન્ત-નાશનમ્ ।
બોધનં ચિત્ત-પદ્મસ્ય સમસ્તાર્થ-પ્રકાશનમ્॥ ૪॥
દર્શનં જિનચન્દ્રસ્ય સદ્ધર્મામૃત-વર્ષણમ્ ।
જન્મ-દાહ-વિનાશાય વર્ધનં સુખ-વારિધે॥ ૫॥
જીવાદિ-તત્ત્વં પ્રતિપાદકાય સમ્યક્ત્વ-મુખ્યાષ્ટ-ગુણાર્ણવાય ।
પ્રશાન્ત-રૂપાય દિગમ્બરાય દેવાધિદેવાય નમો જિનાય॥ ૬॥
ચિદાનન્દૈક-રૂપાય જિનાય પરમાત્મને ।
પરમાત્મ-પ્રકાશાય નિત્યં સિદ્ધાત્મને નમઃ॥ ૭॥
અન્યથા શરણં નાસ્તિ ત્વમેવ શરણં મમ ।
તસ્માત્કારુણ્ય-ભાવેન રક્ષ રક્ષ જિનેશ્વર॥ ૮॥
ન હિ ત્રાતા ન હિ ત્રાતા ન હિ ત્રાતા જગત્ત્રયે ।
વીતરાગાત્પરો દેવો ન ભૂતો ન ભવિષ્યતિ॥ ૯॥
જિને ભક્તિર્જિને   ભક્તિર્જિને   ભક્તિર્દિને   દિને ।
સદા મેઽસ્તુ સદા મેઽસ્તુ સદા મેઽસ્તુ ભવે ભવે॥ ૧૦॥
જિનધર્મ-વિનિર્મુક્તો મા ભવેચ્ચક્રવર્ત્યપિ ।
સ્યાચ્ચેટોઽપિ દરિદ્રોઽપિ જિનધર્માનુવાસિત॥ ૧૧॥

જન્મ-જન્મકૃતં પાપં જન્મ-કોટિમુપાર્જિતમ્   ।
જન્મ-મૃત્યુ-જરા-રોગં હન્યતે જિન-દર્શનાત્॥ ૧૨॥
અદ્યાભવત્સફલતા નયન-દ્વયસ્ય
દેવ ત્વદીય-ચરણાં-બુજ-વીક્ષણેન ।
અધ્ય્ ત્રિલોક-તિલકં પ્રતિભાસતે મે
સંસાર-વારિધિરયં ચુલુક-પ્રમાણમ્॥ ૧૩॥
ઇતિ જિનદેવદર્શનં સમ્પૂર્ણમ્॥

